
Op die aand van 15 November, omstreeks 23:00, het 
misdadigers die BBB Abattoir, net langs die R57 
snelweg op die rand van die Heilbron dorp, binnegeval. 

Verdagtes het die hekwag aangerand en vasgebind, waarna hy 
aangehou was tot omstreeks 2:30 die oggend. Die verdagtes het 
voortgegaan om deur die kantoor se dak in te breek om toegang 
tot die binnekant te verkry. Verdagtes het toe ook die 
sekuriteitskameras en bedrading van die sekuriteitstelsel 
uitgeruk.

Benewens kantoortoerusting wat gesteel is, is die kluis 
oopgebreek en die inhoud daarvan, waaronder slagmesse en 
werksgereedskap, gesteel. Die polisie is omstreeks 02:30 die 

BBB Abattoir-inbraakBBB Abattoir-inbraak
oggend ontbied tot die misdaadtoneel. 

Dit is nog onseker hoeveel verdagtes by die 
inbraak/roof betrokke was en die Heilbron 
Polisie maan inwoners en besigheidseienaars om 
in die aanloop tot die feesseisoen paraat te wees 
vir ’n moontlike toename in misdaad voorvalle.

Die eienaars van BBB Abattoir het die voorval 
by die Heilbron SAPD gerapporteer en ’n saak is 
geopen. Hulle bied ook ’n beloning aan vir enige 
persoon wat inligting kan verskaf wat tot die 
suksesvolle skuldigbevinding van die verdagtes 
kan lei.

Boere maak alarm oor veediefstal
’n Gru voorval van veediefstal het in die 

nag tussen 18 en 19 November plaasgevind 
toe agt beeste uit die Morhepeng-kraal langs 
die Oranjeville-pad gesteel is. Die diewe het 
die beeste uit die krale gelei voordat die 
boeregemeenskap in die omliggende gebied 
dit by die Heilbron Polisie aangemeld en 
agterna gesit het.

Die polisie het vinnig gereageer, en saam 
met plaaslike boere die verdagtes se spoor 
gevolg tot voor die plaas Philadelphia op 
die Oranjeville pad.

Volgens inligting het die verdagtes te voet 
gevlug toe hulle besef hulle word gejaag. 
Tydens die jaagtog is een verdagte na 
bewering noodlottig raakgery, terwyl die 
ander daarin geslaag het om die nag in te 
vlug.

Sewe van die gesteelde beeste is geslag, 
en op een karkas is slegs die boud en blad 
afgesny en daar gelos — vermoedelik in die 
haas om te ontsnap toe die boere en polisie 
vinnig op die verdagtes toegeslaan het.

In die ure ná die voorval is verdere 
inligting ontvang wat gelei het tot 
die arrestasie van twee verdagtes wat glo 
met die misdaad verbind kan word. Hulle is 
tans nog in aanhouding en sal Vrydag, 21 
November, in die Heilbron streekshof 
verskyn.

Volgens voorlopige verklarings is die 
verdagtes van Lesotho afkomstig, maar 
woon tans in Johannesburg.

Die ondersoek duur voort, en die polisie 
spreek hul waardering uit teenoor die boere 
vir hul vinnige reaksie en samewerking.

Ná weke van spanning in die 
gemeenskap het die polisie 
op Dinsdag, 18 November, 

omstreeks 15:00, ’n deurbraak gemaak 
toe drie verdagtes in Heilbron 
gearresteer is. Die individue is betrap in 
besit van verskeie gesteelde items, 
waaronder televisiestelle, skootrekenaars 

en ander waardevolle toerusting. Baie van 
die items stem ooreen met dié wat die 
afgelope weke tydens ’n reeks huisrooftogte 
in die dorp geroof is.

Volgens verklarings blyk dit dat die 
gearresteerde misdadigers deel vorm van ‘n 
groter georganiseerde sindikaat wat 
doelgerig optree. Alhoewel dié drie 

Drie verdagtes vas ná reeks huisrooftogte in Heilbron
gearresteer was op Dinsdag,  18 November, 
wás daar wel weer inbrake aangemeld 
Woensdag- en Donderdagoggend, wat die 
vermoede dat hulle deel vorm van ‘n groter 
misdaadsindikaat, staaf.

In verskeie gevalle is toegang verkry 
deur vensters te breek of verwyder, terwyl 
sommige huiseienaars berig het dat hul 
honde voor die tyd vergiftig is. 

Die polisie bevestig dat die drie 
gearresteerde verdagtes na alle 
waarskynlikheid uit die Heilbron-omgewing 
kom, maar benadruk dat die ondersoek 
steeds voortduur om hul direkte 

betrokkenheid by al die voorvalle te 
bevestig. Voordat die arrestasies gemaak is, 
het slagoffers reeds verskeie strafsake 
geopen, insluitend huisroof, huisbraak met 
die opset om te steel, asook sake rakende die 
opsetlike vergiftiging van diere.

Intussen bly inwoners op hul hoede en 
die polisie doen weereens ’n beroep op die 
gemeenskap om waaksaam te bly, enige 
verdagte gedrag onmiddellik aan te meld, en 
hul eiendomme so goed moontlik te 
beveilig. Hulle het bevestig dat verdere 
inligting bekend gemaak sal word soos die 
ondersoek vorder.

Elke jaar op 20 November vier ons Wêreld Kinderdag 
– ’n baie spesiale dag net vir kinders!

Hierdie dag herdenk die aanneming van die 
Verenigde Nasies se Konvensie oor die Regte van die Kind, 
wat in 1989 opgestel is. Dit is soos ’n wêreldwye belofte wat 
lande gemaak het om kinders oral te beskerm, lief te hê en 
seker te maak hulle word met respek behandel.

 Wat sê die Konvensie oor kinders?
Die Konvensie sê dat elke kind belangrik is – maak nie saak 

waar jy woon, hoe jy lyk, of watter taal jy praat nie.
Hier is ’n paar van die belangrikste regte wat daarin 

staan, verduidelik op ’n maklike manier:
1. Reg op liefde en versorging:
Elke kind het die reg om groot te word in ’n huis of plek 

waar daar liefde, sorg en beskerming is.
2. Reg op onderwys:
Kinders moet kans kry om te leer, want kennis gee vlerke 

vir die toekoms.
3. Reg op gesondheid en kos:
Elke kind verdien gesonde kos, skoon water en toegang tot 

’n dokter wanneer hulle siek is.
4. Reg op veiligheid:
Kinders moet veilig wees teen geweld, mishandeling of 

verwaarlosing.
5. Reg om gehoor te word:
Kinders mag hul opinies gee oor dinge wat hulle raak – 

grootmense moet luister.
6. Reg om te speel en gelukkig te wees:
Speel is nie net vir pret nie – dis belangrik vir leer, groei en 

gesonde ontwikkeling.
7. Reg om sonder diskriminasie behandel te word:
Elke kind is uniek en moet met gelyke respek behandel 

word, maak nie saak hul velkleur, geloof of agtergrond nie.
’n Boodskap aan grootmense:

Kinders kyk na die wêreld deur oë vol 
hoop en vertroue.

Hoe ons vandag na hulle omsien – met 
liefde, geduld en regverdigheid – bepaal 
die soort samelewing wat môre op ons 
wag.

Laat Wêreld Kinderdag ons herinner 
dat elke kind ’n stem het wat gehoor 
moet word, en dat elke kind se droom 
beskerming verdien.

Ek het ’n filosofie oor die einde van 
die jaar. Ek glo dat jy op 1 Januarie 
elke jaar met ’n hoop woorde 

voorsien word. Mooie woorde wat 
beskrywend is, en wat mense se harte kan 
streel. Soos wat die jaar aangaan, word 
hierdie woorde minder, en teen November 
is daar net die vloekwoorde en die 
skelwoorde oor. 

Dis nie dat jy dit wil gebruik nie; dis die 
enigste woorde wat oor is en dit moet 
opgebruik word voordat die jaar verby is. 
En jy kry nie krediete vir die woorde wat 
jy nog nie gebruik het nie. 

Dis dalk hoekom ons so geneig is om 
Novemberitis te kry. Jy weet mos hoe dit 
voel. Ander mense praat van silly season. 
Mense hol met ’n verbysterende spoed 
deur die dag net om al die werk klaar te 
kry teen 15 Desember, want dan sluit die 
hele land tot in die tweede week van 
Januarie. 

Behalwe diegene wat by die see gaan 
uitspan. Ek sê altyd dat Pretoria die 
lekkerste plek is in Desember, want al die 
padvarke en ander varke wat jou geïrriteer 
het, is nou by die kus. Waar hulle die 
inwoners van die kusdorpe irriteer. 

Daar is nie meer rye in ’n winkel nie, 
parkering is maklik en dis asof al die 
inwoners hulself uit rat uit haal om die 
einde van Desember te bereik. 

Maar saam met dit kom daar ’n stuk 
bang. Of dalk eerder ’n stuk versigtigheid. 
Ek weet nie of julle dit ook af en toe 
ervaar nie. Ons is versigtig vir die nuwe 

jaar. Ons is versigtig vir wat nog kan 
gebeur voordat die ons Auld Lange Syne 
sing. 

Ek kan onthou hoe ek op 23 Desember 
2024 op my bed gesit het. (Ten spyte 
daarvan dat my ma altyd geraas het as 
iemand in die middel van die bed sit, moet 
ek tot my skaamte erken dat ek in die 
middel van die bed gesit het.) Ek het by 
myself gedink dat ons nou die einde van 
die jaar bereik het, en dat daar nie meer 
baie goed oorbly wat ons op ’n lelike 
manier kan verras nie. 

Net daar lui my foon: dit is die ouetehuis. 
My ma, wat toe pas 88 geword het, het 
geval en die suster dink daar is iets 
gebreek, want haar linkerbeen is langer as 
die regterbeen toe hulle haar op die bed 
neergelê het. 

Die kort van die lank is dat my gryse ou 
ma vir Oukersdag ’n splinternuwe pen in 
haar heup gekry het. Ons het Kersfees in 
haar hospitaalkamer spandeer. 

Omtrent 10 dae nadat sy ontslaan is, is sy 
weer terug. Hierdie keer na die intensiewe 
eenheid waar sy vier eenhede bloed moes 
kry. 

Deesdae is sy weer haarself, al mag sy 
nie alleen loop nie. Sy word oor ’n maand 
89 jaar oud. 

Ek skryf bogenoemde, want ek kry ’n 
bang (nie versigtigheid nie) oor my 
wanneer die jaar ten einde storm. Voeg 
daarby dat die land wankelrig is, dat mense 
mekaar doodskiet a la Texas styl. My gryse 
ou pa het altyd gesê: “In Texas we first 

Uit die Pen:Uit die Pen:Week 47 shoot and then ask questions.”
Vanoggend luister ek weer na ’n 

nuusprogram op radio. Dit handel oor 
mense wat met groterige klippe gegooi 
word wanneer hulle op die snelweg in 
Kaapstad ry. Onskuldige mense wat dan 
moet stop as gevolg van die skade aan 
hulle karre, en dan beroof of aangerand 
word. 

Vir hoekom? Wonder ek. 
Nie lank gelede nie was daar fotos van 

spykers en allerhande goeters wat by 
afritte van hoofpaaie geplaas word. Met 
dieselfde gevolg: wanneer jy jou band 
stukkend ry, moet jy stop, en dan is jy ’n 
oop teiken. 

Ek word nie bang om in die aand rond te 
ry nie. Ek is klaar bang. 

Ek het die afgelope drie jaar ervaar 
hoedat mense glad nie is wie hulle voorgee 
om te wees nie. Hoe hulle my ’n kous oor 
die ore getrek het, weet ek nie. Omdat ek 
nie meer weet wie eg en wie klatergoud is 
nie, is ek bang vir hulle. Want jy weet nie 
wat die volgende stap is nie. 

Wanneer ons virtuele vergaderings het, 
sien ek myself op die rekenaar se skerm. 
Dan eers sien ek al die spore van die tyd. 
My hande het plooie op, wat ek nie 
voorheen raakgesien het nie. Ek kyk na my 
klasmaats en wonder wanneer ons so 
verweerd geraak het. En ek raak bang vir 
oudword. 

Die laaste keer wat ek geval het was op 
1 Mei verlede jaar. Met katastrofiese 
gevolge. Ek loop stadiger as altyd, want ek 
is bang om te val. 

Wanneer daar ’n e-pos in my posbus 
land, veral vanaf sekere senders, kry ek 

letterlik hartkloppings, ek raak koud tot in 
my wese en begin bewe. Ek, die braafste 
mens wat ek geken het. Ek is bang vir 
daardie e-posse. 

Ek het onlangs ’n verkoue gehad wat 
nie wou wyk nie. En nog ’n plekkie wat 
al vir langer as ’n maand seer was, wat ek 
sommer met toonbankmedikasie gedokter 
het. Ek wou nie na arts George toe gaan 
nie, want ek was bang vir die diagnose. 

Ek weet dit is nie hoe ek moet wees 
nie, en ek werk hard daaraan om te 
verstaan dat nie alles my gaan kwaad 
doen nie. Ek hoef nie vir alles bang te 
wees nie. Elke keer wanneer iemand bang 
word of skrik, stel jou liggaam adrenalien 
en kortisol vry. Wat goed is. Maar 
aanhoudende vrystelling hiervan lei tot 
verhoogde bloeddruk en harttoestande, 
angstigheid, depressie, tipe 2 diabetes, 
toename in gewig (o, nie dit ook nog 
nie!) en verswakte immuniteitstelstel. 

Ek wens ons almal kan ophou bang 
wees. Maar met alles wat rondom ons 
aangaan, kan ons net probéér. 

Nuus uit Ringerstraat Jeugsorgsentrum
Kinders verdien 'n stem en 'n toekoms

When Apostle D Jaars released his debut 
book Understanding the Apostolic Burden earlier 
this month, it marked far more than another 

addition to Christian literature. It represented a profound 
personal milestone — the fruit of a remarkable journey from 
brokenness to restoration; from addiction to divine purpose.

Long before he became known as The Apostle of Church 
Without Walls, D Jaars’s life looked very different. Years ago, 
he was gripped by drug addiction, losing nearly everything in 
the process — even a place to call home. He recalls being 
homeless, hopeless, and completely bound. It was in that place 
of ruin, he says, that he encountered Jesus.

Now, after many years of sobriety, Apostle D Jaars stands as 
a living testimony to the redemptive power of God’s grace. 
His story is not only one of deliverance, but also of a divine 
calling — a transformation that birthed his ministry and now, 
his book.

In Understanding the Apostolic Burden, Apostle D Jaars 
takes readers on a revelatory journey into the heart of 
apostolic ministry. The book unpacks the divine responsibility, 
spiritual weight, and Kingdom vision that define the apostolic 
call — not merely as a title, but as a heavenly assignment 
empowered by grace and marked by sacrifice.

Rooted in biblical insight, prophetic clarity, and practical 
wisdom, the book explores themes including:

• The nature and definition of the apostolic burden
• Scriptural foundations and historical context
• The heart and mindset of an apostle

From the Streets to the Pulpit:
Apostle D Jaars Shares His Apostolic Journey

• The commissioning process and apostolic authority
• Building and equipping ministry teams
• Overcoming spiritual and personal challenges
• Advancing the Kingdom and leaving a lasting legacy
As the author writes, “The burden is not just to go – but to build, 

to govern, and to leave a legacy that outlives you.”
For Apostle D Jaars, that legacy begins with transparency — 

showing others that even from the darkest places, God can raise 
someone to carry His light. He adds that the same grace that saved 
him is the grace that carries this message. A second volume is 
already in the works, set to explore succession, the five-fold 
ministry, and the next dimension of apostolic leadership.

Beyond ministry, Apostle D Jaars has also stepped — briefly — 
into the realm of local governance. In 2021, he joined the 
Democratic Alliance and ran in the Local Government Elections as a 
Councillor Candidate for Ward 2. His aim was to promote unity by 
bringing together the diverse communities of Heilbron, particularly 
advocating for better representation for the people of Sandersville, 
who have historically been overlooked in local decision-making.

In 2023, he entered into partnership with Cllr. De Jager under the 
umbrella of the ANC, continuing his efforts to foster positive change 
from within the political system.

Today, however, he says he has stepped back from politics to 
refocus on his primary mandate — building God’s people. His 
mission remains one of bringing positive change to all people, 
regardless of race or background. “African, White, Indian, or anyone 
else — the message remains the same,” he says. “I am called to 
uplift people.”

Dekalb en Red Cap staan saam met boere 
om veediefstal in Heilbron te bekamp

Op die foto agter vl: Jacques J van Rensburg, Jasper van der Bijl, Tommie Esterhuizen, Tsaats Hattingh, Paul Keogh, Jannie 
Snyman, John Keogh, Gerrit Viljoen, Louwrens Kok (Red Cap Energy (Pty) Ltd). Voor vl: Alzan Myburgh, LJ Blom (Red Cap 
Energy (Pty) Ltd), Waldo Maree en Wynand Nortjé (Dekalb).

Daar is laaaank terug se onthoue 
onthou tydens HT-lede jongste   
saamkuier. Elkeen het 'n beurt 

gekry om te sê waarmee hy of sy gespeel 
het as kind. Dit was byna asof die hele 
groep weer kinders was wat elkeen 
met hul eie bedrywigheid besig was. 
Elke kort-kort was daar uitroepe van: 
"O ja, ek het amper vergeet daarvan". 
Om aan te pas by die kindertyd-tema, 
is die oggend afgesluit met stroopsoet 
waatlemoen en 
roomys. Op 2 
Desember is dit 
die jaar-afsluiting; 
en die finale 
program vir 2025 
vind plaas op 17 
Desember, wanneer 
'n Kersprogram 
aangebied sal word.

Huppel Trippel stap 
die Nostalgie-pad

Met veediefstal en ander misdaad wat die afgelope 
tyd sterk in die Heilbron-omgewing toegeneem het, 
het Dekalb en Red Cap Energy besluit om saam 

met plaaslike boere op te staan teen hierdie probleem.
Gerrit Viljoen, van die distriks landbou unie, het saam met 

John Keogh van die plaaswag na verskillende organisasies 
uitgereik om hulp te vra vir toerusting wat die boere dringend 
nodig het. Hierdie toerusting sal die boere help om veediefstal 
beter op te spoor en te voorkom.

Dekalb, sowel as Red Cap Energy wat binnekort 
windturbines in Heilbron gaan oprig, het sonder huiwering 
ingestem om die uitstande bedrag te skenk wat nodig was om 
die toerusting aan te koop. Hulle steun is met groot 
dankbaarheid deur die boeregemeenskap ontvang.

Volgens Louwrens Kok en Wynand Nortje sien hulle hierdie 
bydrae as ’n belegging in die boeregemeenskap. “Sonder die 
boere sou geen ontwikkeling of belegging in hierdie distrik 
moontlik wees nie,” het Nortje verduidelik.

LJ Blom en Louwrens Kok sê dat hulle uitsien na die 
amptelike begin van die windturbineprojek en dat hulle hoop 
om die gemeenskap nog beter te leer ken en saam te groei.

Hierdie samewerking wys dat wanneer boere en besighede 
saamstaan, hulle sterker is in die stryd teen misdaad.

Huis Bron-van-
Heil se jaarlikse 
basaar

In die Heilbron Herald se uitgawe 
van 31 Oktober 2025 het ons 
verkeerdelik geplaas dat die 2de 

plekwenner van die Huis Bron-van-
Heil Basaar se hoedekompetisie, in die 
kategorie ”Mees Oorspronklike hoed", 
Ellen Marais was. Die amptelike 2de 
plekwenner in dié kategorie was Bettie 
Swart.

25 Oktober 2025

Vir enige nuus en advertensies vir die 
Heilbron Herald kontak gerus vir

 

Antonio Pienaar by die Heilbron Herald 
058 852 3033 of heraldnuus@heilbron.co.za

Hoërskool Heilbron se graad 
3-leerders het onlangs ’n 
opwindende leersame-

uitstappie na die plaaslike biblioteek 
geniet, waar hulle die fassinerende 
wêreld van dinosourusse ontdek het.

Met dinosourusse as die tema van hul 
projek, het die leerders aktief 
deelgeneem aan verskeie leeraktiwiteite. 
Hulle moes boeke opspoor, interessante 
feite lees en selfs slim soekwerk op 
Google doen om hul kennis te verbreed. 
Die biblioteekpersoneel het ook gehelp 

Graad 3-leerders verken 
dinosourusse tydens leersame-
uitstappie na die biblioteek

om geskikte leesstof oor prehistoriese 
diere te vind, wat die ervaring nóg meer 
besonders gemaak het.

Volgens juffrou Suzilda Muller was 
die uitstappie nie net pret nie, maar ook 
’n waardevolle geleentheid om lees-, 
navorsings- en tegnologievaardighede op 
’n praktiese manier te ontwikkel.

Die graad 3’s het met groot 
opgewondenheid teruggekeer skool toe 
— gewapen met nuwe kennis, kleurvolle 
dinosourusfeite en sommer heelwat 
stories om te vertel.

Ernstige weerstoestande regoor die Vrystaat het daartoe gelei dat owerhede 
dringende waarskuwings aan inwoners uitreik om onmiddellik 
voorsorgmaatreëls te tref, aangesien gevaarlike storms verskeie gebiede 

steeds teister.
Inwoners word aangeraai om watervlakke deurlopend te monitor en slegs 

betroubare bronne te volg om tydige opdaterings te ontvang. Owerhede het 
veral inwoners gewaarsku om alles in of naby die Vaalrivier, insluitend vee, 
langs die hele lengte van die rivier tot by Bloemhof te verwyder om probleme 
tydens moontlike oorstromings te voorkom.

Na die swaar weerstoestande oor die naweek van 14 tot 16 November, het die 
Departement van Water en Sanitasie ’n operasionele opdatering uitgereik oor 
waterbestuursprosedures by die Vaaldam.

Op Maandag 17 November is die Vaaldam se kleppe aanvanklik gesluit 
voordat vyf sluise teen uurlikse intervalle tussen 09:00 en 13:00 oopgemaak is, maar op 
18 November was tot en met 8 sluise geopen! Hierdie beheerde vrystellings vorm deel 
van strategiese waterbestuursprotokolle wat ontwerp is om instromings te reguleer en 
veilige bedryfsreekse by die fasiliteit te handhaaf terwyl die impak van die onlangse 
swaar weerstoestande bestuur word.

Die departement sal die situasie deurlopend monitor en gereelde opdaterings verskaf 
soos nuwe inligting beskikbaar raak.

Owerhede het inwoners in die betrokke gebied versoek om enige noemenswaardige 
veranderinge in rivierpeile onmiddellik te rapporteer. Verslae moet presiese 
liggingsbesonderhede bevat, fotografiese bewyse waar moontlik, sowel as die tyd van 
waarneming. Die departement het die belangrikheid van openbare waaksaamheid 
beklemtoon en inwoners aangeraai om waaksaam en veilig te bly terwyl 
waterbestuursbedrywighede voortgaan.

Damvlakke in die Vrystaat (19 Nov. 25):
Die volgende dampeile is aangeteken: • Vaaldam: 109.3% • Allemanskraal Dam: 

100.6% • Armenia Dam: 94.6% • Bloemhof Dam: 99.9% • Egmont Dam: 90.2% • Erfenis 
Dam: 91.7% • Fika-Patso Dam: 79.2% • Gariep Dam: 94.9% • Groothoek Dam: 46.4%       
• Kalkfontein Dam: 94.8% • Knellpoort Dam: 99.1% • Koppies Dam: 135.9%                 
• Krugersdrift Dam: 102.9% • Metsi-Matsho Dam: 102.6% • Rustfontein Dam: 48.1%      
• Saulspoort Dam: 105.5% • Sterkfontein Dam: 99.4% • Tierpoort Dam: 90.3%                
• Vaalrivier Barrage Dam: 97.8% • Vanderkloof Dam: 91.2% • Welbedacht Dam: 101.5%

Statistieke verskaf deur Departement: Water en Sanitasie (vir regstreekse opdaterings, 
besoek dws.gov.za). Nooddienste is op hoë gereedheid, en rampreaksiespanne monitor die 
situasie aktief in alle geraakte provinsies. Waarskuwings oor vloedveiligheid

Owerhede het die volgende spesifieke waarskuwings uitgereik:
• Moenie deur oorstroomde gebiede loop nie
• Moenie probeer om riviere en strome oor te steek of daarin te swem nie
• Water kan vlak lyk, maar is uiters gevaarlik
• Inwoners moet nie strukture in vloedgevoelige of laagliggende gebiede oprig nie
Die kombinasie van ernstige weerstoestande en reeds gespanne waterinfrastruktuur het 

moontlik-gevaarlike situasies oor verskeie gebiede geskep, wat verhoogde waaksaamheid 
van beide owerhede en inwoners vereis.

Owerhede reik ernstige waarskuwings uit namate 
swaar reën en oorstromings die Vrystaat bedreig

BIBLIOTEEK OOPBIBLIOTEEK OOP
Piercestraat 66 • Heilbron

Heilbron Biblioteek is VYF DAE 
per week oop vir die publiek en die tye is as volg:

Maandae tot Vrydae - 09:00 - 13:00 
(Volwassenes) en 14:00 - 17:00 (Kinders)

Biblioteek is gesluit op Saterdae, Sondae & 
openbare vakansiedae.

SMALLS

BAAL / 
SNY & 

BAAL ...
Vir sny-, hark- 
en baalwerk.

Kontak Evert 
Kleynhans

072 018 3685 
Heilbron

BAAL / SNY & BAAL
Vir die maak van voer, vanaf 

sny tot baal of slegs baal. 1.2m bale 
(tou/net). Velde of wenakkers. 

Petrus Steyn, Frankfort, 
Heilbron en Lindley.
KONTAK JACO MEIRING 

082 851 6158 OF 
PIET MEIRING 082 571 4191
peerlandhandel@gmail.com

DIENSTE
HEILBRON ROLBAL-

KLUBHUIS
Geskik vir ongeveer 70 mense. 

Ingesluit volledige eetgerei, stoof en 
2 oonde,  gelisensieerde 

kroeg beskikbaar.

Sonja Muller
081 849 1877                                                             

TE HUUR

Menings en opinies wat uitgespreek word in briewe en Menings en opinies wat uitgespreek word in briewe en 
rubrieke, is dié van die individue en weerspieël nie rubrieke, is dié van die individue en weerspieël nie 

noodwendig die siening van die redaksie nie.noodwendig die siening van die redaksie nie.

geklassifiseerd
Die Heilbron Herald word uitgegee en gedruk 

deur die eienaars Heilbron Herald (Edms) Bpk,  
Elsstraat 44, Posbus 166, Heilbron

 
Tel: 058 852 3033/4/5  
• Faks: 058 853 0140 

www.heilbronherald.co.za 

E-POS ADRESSE
• Abrie Watson  abrie@heilbron.co.za 
• John Watson  john@heilbron.co.za 

• Winkel  heraldwinkel@heilbron.co.za 
• Kobus kobuss@heilbron.co.za 

(Wyeformaat produksiebestuurder) 
WhatsApp Nr. 081 889 8192
• Silma marketing@heilbron.co.za

herald@heilbron.co.za 
(Korporatiewe klere, oorpakke, kommersiële drukwerk ens.)

WhatsApp Nr. 083 495 5512
• Carien heraldgraphics1@heilbron.co.za  - 
(Kommersiële drukwerk & koerantbydraes)

• Delareyz finance@heilbron.co.za  - (Rekenings, state ens.) 
• Christelle heraldoffice@heilbron.co.za  - (Bestellings ens.)

• Antonio heraldnuus@heilbron.co.za - 
(Koerantbydraes, Skryfbehoeftes, 

Kommersiële drukwerk ens.)  
WhatsApp Nr. 061 294 3983

• Cara heraldgraphics2@heilbron.co.za - 
(Wyeformaat drukwerk, plakkers ens.)  

• Elsabé heraldgraphics2@heilbron.co.za  - 
(Wyeformaat drukwerk, plakkers ens.)

WhatsApp Nr. 066 056 1601
• heraldnuus@heilbron.co.za  - 
(Koerantbydraes, advertensies) 

Koerant sirkuleer in Heilbron, Petrus Steyn, Frankfort, 
Reitz en asook digitaal versprei op Heilbron 

se Facebook-blad en webwerf.

Elsstraat 44 
Heilbron 

Tel: 058 852 3033 

Neem asb. kennis dat die Heilbron Herald se fabriek 
die 12de Desember 2025 sluit en DV die 
7de Januarie 2026 open. Die winkel sluit die
18de Desember 2025 en open die 5de Januarie 2026.

Bestel asb. vroegtydig u drukwerk en 
skryfbehoeftes om teleurstelling te voorkom.

BESIGHEIDSURE 
Maandae - Vrydae: 

08:00 -16:30 
Saterdae: 09:00 -12:00

 Elsstraat 42,  Heilbron 
 Tel: 058 853 0006

WINKELURE
Maandae tot Donderdae: 07:30 - 17:00
Vrydae: 07:30 - 16:30  
Saterdae: 08:30 - 13:00

FOTOSTATA

Elsstraat 44
Heilbron
Tel: 058 852 3033
E-Pos: 
heraldwinkel@heilbron.co.za

FOTOSTATE
A4

A4

A3

A3

Swart / Black 

Volkleur / Colour

1 - 50 Bladsye  @ R1-50
51+  @      80c

1 - 10 Bladsye  @ R5-00
10+  @ R4-00

1 - 10 Bladsye  @ R10-00 
10+  @ R8-00

1 - 50 Bladsye  @ R3-00
51+  @ R1-50

Elsstraat 44
Heilbron
Tel: 058 852 3033

SELF-INKING 
DATER STAMPS

SELF-INKING 
STAMPS

Die Heilbron Herald se laaste 
uitgawe (Kersuitgawe) is 

DV 12 Desember 2025 en die 
eerste uitgawe vir 2026

 9 Januarie 2026.

BESIGHEIDSURE 
MAANDAE - VRYDAE:  08:00 -16:30 

SATERDAE: 09:00 -12:00

Elsstraat 42, HEILBRON 
 Tel: 058 853 0006

Wilgies se mini-tennis neem deel aan die Future Feds liga en behaal die volgende plekke:
A-span seuns wen A-liga, B-span seuns eindig 4de in die A-liga, C-span seuns eindig 7de in B-liga
A-span dogters eindig 3de in A-liga en B-span dogters eindig 8ste in A-liga.

Wilgies se mini-tennis spelers 
presteer tydens Future Feds Liga

Wat begin het as ’n eenvoudige 
tydverdryf, het vir die 
sesjarige Zedrick Botes, ’n Gr 

R-leerder van Hoërskool Heilbron, 
onverwags ontwikkel in ’n ambisieuse 
poging om die Guinness-wêreldrekord 
te breek.

Vroeër die maand het Zedrick – soos 
enige kleuter – net met ’n paar rubber 
rekkies gespeel om verveling te verdryf. 
Maar toe hy ontdek hoe interessant dit 
is om die rekkies in ’n bal te vorm, het 
die projek momentum gekry en 
algaande “soos ’n sneeubal” begin 
groei.

Vandag weeg sy rubberrekkie-bal 
2.38 kg, met ’n deursnee van sowat 270 
mm – groter as sy kop, trots vertel sy 
ma.

Die huidige Guinness-wêreldrekord 
vir die grootste rubberrekkie-bal word 
gehou deur Joel Waul van Lauderhill, 
Florida, wat die rekord op                  

Ses jarige mik vir 
Guinness Wêreld Rekord

13 November 2008 opgestel het. Sy reusbal genaamd, ‘Megaton’, beslaan ’n 
massa van 4 097 kg (swaarder as meeste voertuie) en staan teen ’n hoogte 
van 200.66 cm! Ongeveer 700 000 rubber rekkies van verskillende groottes is 
gebruik om die bal te maak.

Hoewel Zedrick se poging nog vêr van die amptelike rekord is, glo sy familie 
dat dit ’n merkwaardige leergeleentheid vir ’n kind is—en ’n prettige, positiewe 
uitdaging wat elke dag groei.

Enigiemand wat wil bydra tot Zedrick se poging, mag hul rubber rekkie 
skenkings met ‘n klein aanmoedigings briefie tydens besigheidsure by Heilbron 
Herald aflewer.

Die taak is groot, maar wie weet? Dalk wys ’n sesjarige vir die wêreld hoe vêr 
vasberadenheid – en tonne rubber rekkies – jou kan neem.

Vir enige nuus en advertensies 
vir die Heilbron Herald.

Kontak gerus vir Antonio by 
058 852 3033 of 

heraldnuus@heilbron.co.za


